
ការបោសសំអាតគ្រាប់មីនប្រែក្លាយ 
អតីតសមរភូមិទៅជាទីលាននៃក្តីសង្ឃឹម

បាត់ដំបង - កសិករ ប្រាក់ ជ្រិន ឈានជើងយឺតៗ 
ក្នុងពេលដែលគាត់ដាក់គ្រាប់ពូជសណ្តែកខៀវ ទៅក្នុង 
រណ្តៅរាក់ៗនៅលើដីក្បែរជើងរបស់គាត់។ នៅជិតនោះ  
កូនប្រសុរបស់គាត់ ដែលមានចបកាប់នៅក្នងុដៃកំពុងកាយ 
រណ្តៅសម្រាប់ដាំសណ្តែក នៅលើដីកសិដ្ឋានថ្មីមួយរបស់ 
គ្រួសារនេះ នៅក្នុងតំបន់ដាច់ស្រយាលភាគពាយព្យនៃ 
ប្រទេសកម្ពុជា។

តំាងនៅក្នងុព្រៃតាមចង្កេះភ្ន ំដីចំការដែលទើបតែបាន 
ភ្ជរួថ្មីៗ  ធ្លាប់ជាព្រៃគុម្ពោធដែលពោពេញដោយគ្រាប់មីន។  
ឥឡូវនេះ ការដោះមីនបានអនុញ្ញាតឲ្យស្រ្តីអាយុ ៥០ ឆ្នាំ 
រូបនេះ ជាមួយកូនប្រសុទំាងបីរបស់គាត់មានស្ថរិភាពជាង 
មុនសម្រាប់អនាគត។ ស្រូវ ពោត និងសណ្តែក កំពុងដុះ 
ក្បែរគ្នា លើចំណែកដីក្រោយពីវាបានបោសសំអាតពីគ្រាប់ 
មីន និងយុទ្ធភណ្ឌមិនទាន់ផ្ទុះ ដទៃទៀត កាលពីខែកក្កដា  
ឆ្នាំកន្លងទៅនេះ។

អ្នកមីង ប្រាក់ ជ្រនិ មានប្រសាសន៍ថា “ខ្ញុរីំករាយណាស់ 
ដែលនៅទីបំផុតអាចប្រើប្រាស់ដីនេះសម្រាប់ដំាដំណំា”។

ដោយធ្លាប់បានរស់នៅរយៈពេល ២០ឆ្នាកំន្លងមកនៅ 
ក្នងុភូមិអូរតាទៀក ស្រកុសំឡូត ខេត្តបាត់ដំបង គ្មានអ្វធី្វើ 
ឲ្យគាត់អាចសប្បាយចិត្តជាងនេះទៀតទេ។ ទោះជាយ៉ាង 
ណាក៏ដោយ ភូមិមួយនេះដែលស្ថតិនៅចម្ងាយ ៤០០ គ.ម 
ភាគពាយព្យនៃរាជធានីភ្នពំេញ ស្ថតិនៅក្នងុចំណោមកន្លែង 
ដែលមានគ្រាប់មីនច្រើនជាងគេបំផុតនៅក្នងុផ្ទៃប្រទេស។  
ប៉ុន្តែ ក្រោមការគាំទ្រពីសហគមន៍អន្តរជាតិដែលរួមទាំង  

កម្មវិធីអភិវឌ្ឍន៍សហប្រជាជាតិផងនោះ រយៈពេលជាច្រើន 
ឆ្នាំ នៃសកម្មភាពដោះមីនកំពុងបម្លែងជាបណ្តើរៗអតីត 
សមរភូមិមួយនេះ ទៅជាសេចក្តីសង្ឃឹមសម្រាប់ពលរដ្ឋ 
តាមជនបទនៅទីនេះ។

គម្រោងសកម្មភាពមីនរបស់ យូអិនឌីភី ដែលបាន 
ចាប់ផ្តើមនៅក្នុងឆ្នាំ ២០០៦ បានជួយកំចាត់យុទ្ធភណ្ឌ 
ផ្តាច់ផ្តិលជីវិត និងរំដោះដីធំជាង ៤៥ គីឡូម៉ែត្រក្រឡា នៅ 
ក្នងុប្រទេសកម្ពជុា។ បន្ថែមលើការកំចាត់ប្រភពនៃការភ័យ 
ខ្លាចដដីែលបានសអំាតពគី្រាបម់នីប្រមាណពរីភាគប ីត្រវូ 
បានប្រែក្លាយទៅជាដីដាំដំណាំ។

នៅក្នុងស្រុករុក្ខាគិរី ដែលស្ថិតនៅចម្ងាយប្រមាណ  
៦០គ.ម ភាគខាងកើតនៃទីរួមខេត្ត ម្នាស់ជាច្រើនរងកំពុង
លូតលាស់លើទីវាលដាច់កន្ទយុភ្នែក។ នេះជាដំណំាយុទ្ធ 
សាស្រ្តថ្មីៗ  នៅក្នងុដីទំហំមួយហិកតា ដែលស្ថតិនៅក្រោយ 
ផ្ទះ និងជាកម្មសិទ្ធិរបស់កសិករ ថុង យើយ ដែលជាស្រ្ត ី
មានកូនចំនួនប្រាំមួយនាក់។

នៅក្នុងពេលដើរតាមចន្លោះរងម្នាស់ ដើម្បីបេះផ្លែ ស្រ្តី 
អាយុ ៤២ឆ្នាំ រូបនេះបានពោលថា “ជាងមួយឆ្នាំមុននេះ 
ដីនេះពោរពេញទៅដោយគុម្ពោធព្រៃ។ យើងអាចប្រើប្រាស់ 
បានត្រមឹតែមួយផ្នែកតូចបុណ្ណោះ ដោយសារតែគ្រាប់មីន”។ 
គាត់បានពោលថា គាត់រកប្រាក់បានប្រមាណ ២៥០ដុល្លារ  
ពីការលក់ដំណំា សម្រាប់បំពេញបន្ថែមលើចំណូលពីដំណំា 
ស្រូវ។

តទៅទំព័រទី ២

តទៅទំព័រទី ២

ច្បាប់ទី ០៩ លេខ ៣៦ 

ខែ តុលា - ធ្នូ ឆ្នាំ ២០១២

មាតិកា
តារាងពិន្ទអុនុវត្តន៍គោលដៅអភិវឌ្ឍន៍សហស្សវត្សរ៍ជា 
ជំនួយថ្មសីម្រាប់រៀបចំផែនការអភិវឌ្ឍន៍មូលដ្ឋាន...២
ថាមពលព្រះអាទិត្យនាំទឹកស្អាតដល់លំនៅដ្ឋាន 
ជនបទ...................................................... ៣
ឆ្ពោះទៅរកនិរន្តរភាពថាមពល សម្រាប ់
ប្រជាជនកម្ពុជា........................................... ៤
អគ្គលេខាធិការ អ.ស.ប បាន គីមូន 
សារទៅកាន់ទិវាសិទ្ធិមនុស្ស........................... ៥
“អំពើពុករលួយ”  ជាឧក្រដិ្ឋកម្មប្រឆាងការអភិវឌ្ឍ
ហេឡែន ក្លាក ប្រធានកម្មវិធីអភិវឌ្ឍន៍សហប្រជាជាតិ 
សារទៅកាន់ទិវាអន្តរជាតិប្រឆាងអំពើពុករលួយ... ៥
ពួតដៃគ្នាធ្វើសកម្មភាព ដើម្បីបញ្ចប់អំពើហិង្សា 
លើស្រ្តី...................................................... ៦

មីង ប្រាក់ ជ្រនិ រូបទីបីរាប់ពីឆ្វេង កំពុងដំាសណ្តែកខៀវនៅលើដីចំការមួយកន្លែងបន្ទាប់ពីវាត្រវូបានទទួលការបោសសំអាតគ្រាប់មីន កាលពី 
ពេលថ្មីៗ កន្លងទៅនេះ។ ចំការនេះស្ថតិក្នងុទឹកដីស្រកុសំឡូត ខេត្តបាត់ដំបង ដែលជាតំបន់មួយរងនូវផលប៉ះពាល់ខ្លាងំដោយសារគ្រាប់មីន។ 

Photo: UNDP/Alejandro Boza

លោកស្រី សិតស៊ូកូ  
យ៉ាម៉ាហ្សាគី (Setsuko 
Yamazaki), សញ្ជាតិជបុ៉ន 
ដែលមាន បទពិសោធន៍ច្រើន 
ខាង កិច្ចអភិវឌ្ឍន៍អន្តរជាតិ,  
បានមកកាន់ការងារជាប្រធាន
ការិយាល័យកម្មវិធីអភិវឌ្ឍន៍ 
សហប្រជាជាតិ (យូអិនឌីភី)  
ប្រចាំនៅកម្ពុជា។ លោកស្រី  
យ៉ាម៉ាហ្សាគី ចូលកាន់តំណែង 
របស់គាត់កាលពីថ្ងៃទី ១ ខែធ្នូ  
ឆ្នាំ ២០១២ កន្លងទៅនេះ  

បន្ទាប់ពីលោកស្រី អេឡេណា ទីឆេនកូ (Elena  
Tischenko) អតីតប្រធានការិយាល័យប្រចំាប្រទេស 
កម្ពជុា បានចាកចេញទៅកាន់មុខងារថ្មនីៅឯស្នាក់ការ 
កណ្តាលរបស់ យូអិនឌីភី នៅបុរីញូវយ៉ក។

មុនមកដល់កម្ពុជា លោកស្រី យ៉ាម៉ាហ្សាគី ធ្លាប់ 
ធ្វើជាប្រធានការិយាល័យ យូអិនឌីភី ប្រចាំប្រទេស  
វៀតណាម។ ពីឆ្នាំ ២០០១ ដល់ ២០០៧ លោកស្រី 
កាន់តំណែងជា អនុប្រធានសម្របសម្រួល យូអិនឌីភី  
នៅ ប្រទេសឡាវ ដែលនៅទីនោះលោកស្រីបានផ្តល ់
ការគាំទ្រដល់ យន្តការកិច្ចប្រជុំតុមូល (Round Table  
Meetings) សម្រាប់សម្របសម្រលួជំនួយ នៅទីនោះ។  
ក្រៅពីនោះ លោកស្រី ធ្លាប់បានបំពេញការងារនៅ 
ការិយាល័យ យូអិនឌីភី នៅប្រទេសចិន និងប្រទេស 
ហ្វុីលីពីន នៅស្នាក់ការកណ្តាលរបស់ យូអិនឌីភី  
នៅបុរីញូវយ៉ក និងនៅស្នាក់ការកណ្តាលនៃកម្មវិធីអ្នក 
ស្ម័គ្រចិត្តអង្គការសហប្រជាជាតិ (United Nations  
Volunteers Programme) ទីក្រុងបោន ប្រទេស 
អាល្លឺម៉ង់ ផងដែរ។ 

ប្រធានថ្មីចូលកាន់តំណែង 
នៅការិយាល័យ យូអិនឌីភី  
ប្រចាំកម្ពុជា

Ms. Setsuko Yamazaki



ខេត្តព្រះសីហនុ - ក្នុងកិច្ចប្រជុំមួយកាលពីពេលថ្មីៗ
នេះ មន្ត្រីក្រុមប្រឹក្សាឃំុកំពេញ ខេត្តព្រះសីហនុ ត្រូវបាន 
គេបង្ហាញជូននូវតារាងរូបសំណាញ់ពីងពាងមួយ ដែលក្នងុ 
នោះវាប្រាប់នូវស្ថានភាពសូចនាករ នៃកិច្ចអភិវឌ្ឍមួយ
ចំនួន។ នៅលើផ្នែកមេរោគជម្ងឺ ហ៊ីវ/អេដស៍ និងជម្ងឺឆ្លង 
ដទៃទៀត ឃុំនេះទទួលបានពិន្ទុ ២៥ ក្នុងចំណោមពិន្ទុ  
១០០។ ពិន្ទនុេះមានស្ថតិទាបក្រោមពិន្ទមុធ្យម ៥០ ទៅទៀត 
ដែលជាសញ្ញាប្រាប់ថា មន្ត្រឃំុីកំពេញ នៅមានកិច្ចការច្រើន
ដែលត្រវូធ្វើឲ្យមាន ភាព្រសើរលើផ្នែកសូចនាករមួយនេះ។

ពិន្ទបុែបនេះ ត្រវូបានគេបង្ហាញក្នងុក្រាហ្វកិរូបសំណាញ់ 
ពីងពាង និងរូបតារាងសរសស្តម្ភដែលត្រវូបានគេស្គាល់ថា 
ជា តារាងពិន្ទអុនុវត្តន៍គោលដៅអភិវឌ្ឍន៍សហស្សវត្សរ៍កម្ពជុា  
ឬជាភាសាអង់គ្លេសហៅថា “scorecard“។ ក្រសួងផែនការ
បានផលិតចេញនូវតារាងពិន្ទុនេះ កាលពីពេលថ្មីៗកន្លង 
ទៅក្នុងន័យជាឧបករណ៍វិភាគថ្មីមួយទៀត សម្រាប់ជួយ 
ដល់មន្ត្រីដឹកនាំមូលដ្ឋានក្នុងការប្រើប្រាស់រៀបចំផែនការ 
អភិវឌ្ឍន៍មូលដ្ឋានរបស់ខ្លួន។

ក្រសួងផែនការ បានអភិវឌ្ឍន៍និងដាក់ចេញ តារាងពិន្ទុ 
នេះ ឲ្យប្រើប្រាស់នៅឆ្នាំ២០១០ ដោយមានការឧបត្ថម្ភព ី
កម្មវិធីអភិវឌ្ឍន៍សហប្រជាជាតិ យូអិនឌីភី។ ដំបូងឡើយ 
តារាងពិន្ទនុេះត្រវូបានរៀបចំឡើង សម្រាប់មន្ត្ររីៀបចំផែន 
ការប្រើក្នងុការ តាមដានវឌ្ឍនភាពគោលដៅអភិវឌ្ឍន៍សហ- 
ស្សវត្សរ៍កម្ពុជា។ តារាងពិន្ទុនេះ ត្រូវបានធ្វើបច្ចុប្បន្នភាព 
ជាបន្តបន្ទាប់ ហើយកាលពីខែកញ្ញាកន្លងទៅនេះ វាត្រវូបាន 
ដាក់ចេញឲ្យក្រមុប្រកឹ្សាឃំុ-សង្កាត់ ទូទំាងប្រទេសប្រើសម្រាប់ 
កំណត់អាទិភាពផែនការអភិវឌ្ឍន៍មូលដ្ឋាន។

លោក មៀន ថាវរៈ នាយករងអគ្គនាយកដ្ឋានផែនការ  
នៃក្រសួងផែនការ មានប្រសាសន៍ពន្យល់ថា៖ “ការកំណត់
បានបញ្ហាជាជំហានបថមសំខាន់បំផុត ឆ្ពោះទៅការបង្កើត 
ផែនការអភិវឌ្ឍន៍និងវិនិយោគ។ កាលពីមុន ឃុំ-សង្កាត់  

មិនមានឧបករណ៍ បែបវិទ្យាសាស្ត្របែបនេះសម្រាប់ប្រើទេ”។

តារាងពិន្ទុ នេះប្រៀបបាននឹងសៀវភៅតាមដានការ 
រៀនសូត្ររបស់សិស្សសាលាដែរ។ តាមរយៈវា ឃុំ-សង្កាត ់
នីមួយៗទទួលបានពិន្ទុលើសូចនាករអំពីវឌ្ឍនភាពគោល 
ដភអភិវឌ្ឍន៍សហស្សវត្សរ៍កម្ពុជា។ សូចនាករណាទទួល 
បានពិន្ទុ ១០០ មានន័យថាវាសម្រេចបានលទ្ធផលល្អ រីឯ 
ពិន្ទុ ៥០ ឬក៏ទាបជាងនោះមានន័យថា តម្រូវឲ្យមានកិច្ច 
ខិតខំថែមទៀតដើម្ីបធ្វើឲ្យស្ថានភាពមានភាពប្រសើរឡើង 
ជាងមុន។

តារាងពិន្ទុនេះ អាចទាញយកបានដោយស្វ័យប្រវត្ត ិ
ពីកម្រងទិន្នន័យឃំុ (Commune Database/CDB) ដែល 
មាននៅតាមមន្ទរីផែនការខេត្តនៅទូទំាងប្រទេស។ កម្រង 
ទិន្នន័យឃំុនេះជាសំបុកព័ត៌មានលំអិត អំពីស្ថានភាពប្រជា- 
សាស្ត្រ ធនធានធម្មជាតិ ភាពក្រកី្រ សេដ្ឋកិច្ច ហេដ្ឋារចនា 
សម្ព័ន្ធ ការអប់រំសិក្សា អនាម័យ សេវាកម្ម ។ល។ 

តារាងពិន្ទុ មានគោលដៅជួយសម្រួលភាពប្រឈម 
ដែលក្រមុប្រកឹ្សាឃំុ-សង្កាត់ បានជួបប្រទះក្នងុការរៀបផែន 
ការអភិវឌ្ឍន៍។

ឯកឧត្តម ហូ៊ តំាងអេង រដ្ឋលេខាធិការក្រសួងផែនការ 
មានប្រសាសន៍ពន្យល់ថា៖ “កាលណាដែលវា មិនទាន់
ត្រវូបានធ្វើឲ្យទៅជាក្រាហ្វកិសំណាញ់ពីងពាង កម្រងទិន្នន័យ 
ឃុំមិនទានសូវជាមានប្រយោជន៍ប៉ុន្មានទេ ដោយសារថា 
វាអាចបង្កើតបានតែ ឯកសារព័ត៌មានស្តីពីស្ថានភាពឃុំ  
ប៉ុណ្ណោះ រីឯក្រុមប្រឹក្សាឃុំ-សង្កាត់ មិនទាន់មានសម្ថភាព 
គ្រប់គ្រាន់សម្រាប់វិភាគព័ត៌មាន ដើម្បីកំណត់បញ្ហាទេ។  
តែពេលនេះ កម្រងទិន្នន័យឃុំអាចបង្កើតចេញជាតារាង 
ពិន្ទុអនុវត្តន៍គោលដៅអភិវឌ្ឍន៍សហស្សវត្សរ៍បាន ដែល 
តាមរយៈនេះគេអាចឃើញភ្លាមថាគោលដៅ ណាខ្លះបាន 
ពិន្ទុទាបជាងគេ”។

កន្លងមក វគ្គបណ្តុះបណ្តាលជាច្រើនពកីារបង្កើតនងិ 
ការប្រើប្រាស់តារាងពិន្ទុគោលដៅអភិវឌ្ឍន៍ សហស្សវត្សរ៍ 
ត្រូវបានផ្តល់ដល់មន្រ្តីផែនការខេត្តរាជធានី ដែលជាគ្រូ 
បង្គោលបណ្តុះបណ្តាលទៅដល់មន្រ្តីគាំទ្រឃុំ-សង្កាត់។  
មន្រ្តីគាំទ្រឃុំ-សង្កាត់ មានតួនាទីចែករំលែកចំណេះដឹង 
ទាំងនោះបន្តទៅដល់គណកម្មាធិការកសាង ផែនការនិង 

ថវិការឃុំ-សង្កាត់។

មន្ត្រឃំុីកំពេញខេត្តព្រះសីហនុ ស្ថតិក្នងុចំណោមមន្ត្រី 
អាជ្ញាធរមូលដ្ឋានជាច្រើនដែលបានសាកល្បងប្រើ តារាង 
ពិន្ទគុោលដៅអភិវឌ្ឍន៍សហស្សវត្សរ៍នេះ។ ពួកគេនិយាយ 
ថាគេមានសង្ឃឹមថានឹងអាចធ្វើផ ែនការអភិវឌ្ឍន៍បាន 
ប្រសើរជាងមុន ដោយផ្តល់អាទិភាពដល់វិស័យណាដែល 
ត្រូវការយកចិត្តទុកដាក់ខ្លាំងបំផុត។

លោក ឈុន វណ្ណារ៉េត មេឃុំកំពេញនិយាយថា៖  
“កាលពីមុន យើងមិនដែលដឹងថាតើឃុំណាខ្លះមាន ស្ថាន
ភាពអភិវឌ្ឍន៍គ្រាន់បើជាងឃំុណាទេ បុ៉ន្តែជាមួយនឹងតារាង 
ពិន្ទុ ឥឡូវនេះយើងអាចមើលដឹងថាតើឃុំមួយ មានការ 
អភិវឌ្ឍដល់កម្រិតណា។ វាប្រៀបបាននឹងការឆ្លុះបញ្ចាំង 
មួយជាជំនួយសម្រាប់យើងដែរ”។

តារាងពិន្ទុអនុវត្តន៍គោលដៅអភិវឌ្ឍន ៍
សហស្សវត្សរ៍ ជាជំនួយថ្មីសម្រាប់ 
រៀបចំផែនការអភិវឌ្ឍន៍មូលដ្ឋាន

2	 UNDP Cambodia  

ការបោសសំអាតគ្រាប់មីន...
តមកពីទំព័រទី ១

ទឹកប្រាក់នេះមិនជាច្រើនទេ ប៉ុន្តែ វាអាចជាជំនួយ
គ្រាន់បើដែរសម្រាលការលំបាកសម្រាប់គ្រសួារនៅជនបទ
នៅប្រទេសដែលប្រជាពលរដ្ឋមួយភាគបួននៃចំនួនប្រជា-
ពលរដ្ឋសរុបប្រមាណ ១៤,៥ លាននាក់ រស់នៅដោយពឹង 
ផ្អែកលើចំណូលតិចជាង ១ ដុល្លាអាមេរិកក្នុងមួយថ្ងៃ។  
ការរស់នៅ របស់ពួកគេពឹងផ្អែកលើលទ្ធភាពក្នុងការប្រើ
ប្រាស់ដីសម្រាប់ដាំដំណាំដែលជាលក្ខខណ្ឌចាំបាច់ ដែល 
តម្រវូឲ្យកម្ពជុាចាត់ទុកការបោសសំអាតគ្រាប់មីនជាគោល 
ដៅពិសេសមួយនៅក្នងុគោលដៅអភិវឌ្ឍន៍សហស្សវត្សរ៍។

តាមរយៈកិច្ចប្រឹងប្រែងផ្ទាល់ខ្លួន ដើម្បីដោះស្រាយ 
បញ្ហាគ្រាប់មីន កម្ពុជាបានបង្កើនជំនាញ និងសមត្ថភាព 
របស់ខ្លួន រហូតដល់អាចបញ្ជូនក្រុមបុគ្គលិកដោះមីនទៅ 
ជួយប្រទេសផ្សេងទៀតដែលរងគ្រោះដោយសារគ្រាប់មីន  
នៅក្នងុក្របខ័ណ្ឌនៃបេសកកម្ម ថែរក្សាសន្តភិាពនៃអង្គការ 
សហប្រជាជាតិ។ ចំនួនជនរងគ្រោះបានថយចុះយ៉ាងច្រើន  
ពី ៤.៣០០ ករណី នៅក្នុងឆ្នាំ ១៩៩៦ មកត្រឹម ២១១ 
ករណីប៉ុណ្ណោះ នៅក្នុងឆ្នាំ ២០១១។ ផ្ទៃដីប្រមាណ ៧០០ 
គ.ម២ ត្រូវទីភ្នាក់ងារនានាធ្វើការបោសសំអាត និងបាន
ផ្តល់សម្រាប់ប្រើប្រាស់ក្នុងកសិកម្ម និងសាងសង់ហេដ្ឋាន 
រចនាសម្ព័ន្ធសំខាន់ៗ ដូចជា ប្រព័ន្ធស្រោចស្រពដំណាំ  
ផ្លូវថ្នល់ សាលារៀន និងកន្លែងតាំងទីលំនៅ។

លោក កេអុីតា ស៊ូហ្គីម៉ូតុ ទីប្រឹក្សាយូអិនឌីភី ខាង 

សកម្មភាពគ្រាប់មីន មានប្រសាសន៍ថា ដោយសារតែ 
ការងារនេះទាមទារ ឲ្យមានការប្រុងប្រយ័ត្នកម្រិតខ្ពស់  
ដោយអ្នកដោះមីនត្រូវពិនិត្យ យ៉ាងល្អិតល្អន់លើចំណែក 
តូចៗបំផុតនៃផ្ទៃដី ការឆ្លើយតបនឹងតម្រវូការដីធ្លរីបស់អ្នក 
ភូមិ គឺជាការប្រឈមមួយ។

លោកបានពោលថា “យើងប្រថ្នាចង់ធ្វើឲ្យសម្រេចបាន
ច្រើនជាងនេះ ប៉ុន្តែ យើងត្រូវតែចាត់ជាអាទិភាពក្នុងការ 
បែងចែកធនធានដែលយើងមានដែលមានកំណត់ដើម្បី 
ធ្វើការដោះមីន នៅក្នុងទីកន្លែងដែលមានគ្រាប់មីនច្រើន 
ជាងគេ”។

អ្នកភូមិដែលត្រវូការដីបំផុត បានពោលថា ជាញឹកញាប់ 
ពួកគេត្រូវបង្ខំចិត្តប្រថុយគ្រោះថ្នាក់។ ទម្លាប់ជាទូទៅគឺ 
ត្រូវកាត់រុក្ខជាតិតូចៗចេញ និងដុតវាចោល ដោយសង្ឃឹម 
ថាវាអាចធ្វើឲ្យយុទ្ធភណ្ឌ មិនទាន់ផ្ទះុដែលមើលមិនឃើញ 
ផ្ទុះឡើង។ 

នៅក្នងុដែលគាត់ពេលរម្លកឹឡើងវិញ អំពីភាពចំាបាច់ 
ត្រូវដោះមីនប្រឆាំងរថក្រោះដោយខ្លួនឯង ពីដីស្រែរបស់ 
គាត់កាលពី បីឆ្នាំមុន កសិករ ជា បូ អាយុ ៦២ឆ្នាំ បាន 
ពោលថា ដោយសារតែខ្ញុតំ្រវូការដីជាចំាបាច់ដើម្ីបដំាដំណំា  
ដូច្នេះខ្ញុតំ្រវូតែប្រថុយ។ ប្រតិបត្តកិារដោះមីននៅពេលថ្មីៗ  
ក្នងុតំបន់នេះ បានអនុញ្ញាតឲ្យគាត់ពង្រកីដីដំាស្រវូពីមួយ 
ហិកតាដល់បីហិកតា។ ឥឡូវនេះ គាត់រីករាយក្នងុការទទួល 
បានស្រវូមួយតោនថែមទៀតពីផលប្រចំាឆ្នា ំនិងលក់បាន  
២៥០ដុល្លារអាមេរិក ដែលជាប្រាក់គាត់ពោលថា ត្រូវការ 
ជាចាំបាច់សម្រាប់បញ្ជូនកូនទៅរៀន។

កម្ពុជាបានកំណត់ចំណុចដៅ ដើម្បីបោសសំអាត 
គ្រាប់មីនលើផ្ទៃដីធំជាង ៦៤៥គ.ម២ រហូតដល់ឆ្នា២ំ០១៩ 
ដែលជាកិច្ចការ យ៉ាងធំដែលលោក ស៊ូហ្គីម៉ូតុ ទីប្រឹក្សា 
យូអិនឌីភី ពោលថា អាចសម្រេចបានតែក្នុងករណីមាន 
ការបន្តផ្តល់ហិរញ្ញវត្ថុពីសំណាក់ ម្ចាស់ជំនួយអន្តរជាតិតែ 
ប៉ុណ្ណោះ។

លោកពោលថា “កិច្ចការនេះត្រូវតែបន្តយ៉ាងហោច
ណាស់រយៈពេល ១០ ទៅ ១៥ឆ្នាំទៀត ទើបអ្នកភូមិអាច 
បញ្ជូនកូនរបស់ពួកគេទៅលេង និងធ្វើការនៅលើដីរបស ់
ពួកគេដោយគ្មានការភ័យខ្លាច”។

នៅឯភូមិអូរតាទៀកឯណោះវិញ ឥឡូវនេះកសិករ  
ប្រាក់ ជ្រិន មានដីសរុបទំហំបីហិកតា ដែលកាលពីបួន 
ឆ្នាំមុនគាត់មានត្រឹមតែមួយហិកតាប៉ុណ្ណោះ។ គាត់ពោល 
ថា នៅពេលមានដីធំជាងមុន គាត់រំពឹងថានឹងទទួលបាន 
ទិន្នផលច្រើនជាងមុនពីដំណាំរបស់គាត់នៅចុងឆ្នាំនេះ។  
នៅក្នុងរយៈពេលវែងខាងមុខ គាត់សង្ឃឹមថានឹងបង្កើន 
ប្រាក់សន្ំសរបស់គាត់ពីការលក់ដំណំាដែលនៅសល់ពីហូប  
ដើម្បីសង់ផ្ទះធំជាងមុនមួយ សម្រាប់ជំនួសផ្ទះបច្ចុប្បន្ន 
នេះដែលជាខ្ទមទ្រឌុទ្រោមទំហំ ១៥ម២ និងជាកន្លែងដែល
គាត់រស់នៅជាមួយកូនប្រុសទាំងបីនាក់របស់គាត់។

នេះជាសុបិនរបស់គាត់ បុ៉ន្តែសម្រាប់ពេលនេះ ប្រការ 
សំខាន់បំផុតសម្រាប់គាត់គឺ កំចាត់ចោលកត្តាភ័យខ្លាច។

គាត់ពោលថា “រៀងរាល់ព្រឹក ខ្ញុំ និងកូនចេញទៅដាំ
ដណំា ំបណ្តើរគោដោយគ្មានការព្រួយបារម្ភទៀតឡើយ។  
ឥឡូវនេះអ្វីៗទាំងអស់វាប្រសើរជាងមុនច្រើនណាស”់។

ក្នងុចណំាបអ់ារម្មណ ៍អពំមីខុងារថ្មរីបស់គាត ់
នៅប្រទេសកម្ពុជា លោកស្រី យ៉ាម៉ាហ្សាគី មាន 
ប្រសាសន៍ថា៖ “ខ្ញុមំានសេចក្តរីីករាយណាស់ដែល
បានមកបម្រើការងារនៅទីនេះ។ ខ្ញុបំានស្វែងយល់ 
ដឹងថា កម្ពុជាកំពុងឈានមកដល់ដំណាក់កាល 
ថ្មមួីយទៀតក្នងុដំណើរអភិវឌ្ឍន៍របស់ខ្លនួ។ ខ្ញុតំ្រៀម 
ខ្លួនជាស្រេច ដើម្បីធ្វើការជាមួយអ្នកទាំងអស់គ្នា 
ក្នុងការជួយអភិវឌ្ឍន៍ ប្រទេសក្នុងទស្សនវិស័យ 
វែងឆ្ងាយទៅមុខក្នងុភាពជាដៃគូ  ជាមួយដៃគូ 
អភិវឌ្ឍន៍ជាច្រើននៅទីនេះ”។

លោកស្រី បានបន្ថែមទៀតថា៖ “យូអិនឌីភី
ប្រចាំកម្ពុជា នឹងបន្តពង្រឹងសមត្ថភាពរបស់ខ្លួន 
ដើម្បីឆ្លើយតបទៅនឹងសេចក្តីត្រូវការថ្មីៗ របស់ 
ប្រទេស ក៏ដូចជាឆ្លើយតបទៅនឹងគោលដៅនៃ 
បេសកកម្មរបស់ខ្លួនដែរ”។

ប្រធានថ្មីនៅការិយាល័យ 
យូអិនឌីភី...
តមកពីទំព័រទី ១



ថាមពលព្រះអាទិត្យនាំទឹកស្អាតដល់លំនៅដ្ឋានជនបទ

ក្រចេះ - ទឹកស្អាតជារបស់មួយដែលពិបាករកបាន
សម្រាប់ប្រជាជនដែលរស់នៅទីដាច់ស្រយាល។ តែឥឡូវ 
នេះសម្រាប់ភូមិមួយចំនួននៅក្នុងខេត្តក្រចេះ ចម្ងាយ 
ប្រមាណ ៣១៥ គ.ម ភាគឦសាននៃរាជធានីភ្នំពេញ  
ស្ថានភាពនេះកំពុងចាប់ផ្តើមប្រែប្រលួប្រសើរឡើងហើយ។  
ប្រព័ន្ធបូមទឹក ដែលដើរដោយថាមពលព្រះអាទិត្យបាននំា  
ទកឹស្អាតដលល់ើផ្ទះប្រជាជនតែម្តង នៅពេលដែលគេហ- 
ដ្ឋានទាំងនោះមិនមានបណ្តាញអគ្គិសនីនៅឡើយផង។

ក្នងុពេល កំពុងលាងបន្លែសម្រាប់រៀបចំអាហារថ្ងៃត្រង់  
ែឆ​  សុែខង ស្រ្តីអាយុ ៣៧ឆ្នាំ បានពោលថា “ផ្ទះខ្ញុបំាន
ទទួលទឹកមុនគេ។​ វាងាយស្រលួមែនទែន និងចំណេញ 
ពេលច្រើន”។

គ្រសួាររបស់គាត់ស្ថតិក្នងុចំណោមគ្រសួារចំនួន ១៥០  
ដែលមានប្រជាជនប្រមាណ ១.០០០នាក់ នៅក្នុងឃុំ 
បុសលាវ ដែលឥឡូវនេះបានទទួលទឹកស្អាតជាលើកដំបូង  
ពោលគឺ ទឹកស្អាតសម្រាប់ការចំអិនអាហារ ផឹក និងបោក 
គក់។ ភាពងាយស្រួលបែបនេះអាចជួយស្រ្តី ដូចជា ឈា  
សុខហ៊ាង ពីការលំបាកក្នងុការដងទឹកដើម្ីបអាចចំណាយ 
ពេលច្រើនជាងមុនលើសកម្មភាពដាំដំណាំជំនួសវិញ។

សេវានេះ តំណាងឲ្យការរីកចម្រើនតិចតួចមែនប៉ុន្តែ 
មានសារៈសំខាន់ក្នុងការដោះស្រាយបញ្ហាទឹក នៅតាម 
តំបន់ជនបទ ដែលមានប្រជាពលរដ្ឋកម្ពុជា ៨០% ក្នុង
ចំណោមប្រជាពលរដ្ឋសរុប ១៤,៥លាននាក់ រស់នៅ។  
នៅទូទាំងប្រទេស ប្រជាជននៅជនបទប្រមាណ ៥៦%  
នៅតែពំុមានលទ្ធភាពទទួលទឹកពីប្រភពដែលមានសុវត្ថភិាព 
សម្រាប់ផឹកនៅឡើយទេ។

ឃំុបុសលាវ ធ្លាប់ស្ថតិក្នងុចំណោមតំបន់ទំាងនោះដែរ។  
គ្រោះរំាងស្ងតួ និងទឹកជំនន់ ក៏មិនមែនជារឿងចម្លែកសម្រាប់ 
ឃុំនេះទេ។ អ្នកភូមិនិងសត្វរបស់ពួកគេពឹងផ្អែកលើព្រែក 
ក្បែរនោះសម្រាប់ជាប្រភពទឹកប្រើប្រាស់។ នៅរដូវប្រាំង  
ទឹកស្ទងឹស្រកចុះទាបបំផុត ដែលបង្ខបំ្រជាពលរដ្ឋចុះច្រាងំ 
ចម្ងាយ ២០ម ដើម្បីដងទឹក។ នៅរដូវវស្សា ទឹកស្ទឹងជន ់
ហួសច្រាងំ លិចលង់តំបន់ទំាងមូល  លាយឡំជាមួយលាមក 
សត្វ ដែលជាហេតុធ្វើឲ្យមានករណីជម្ងឺដែលទាក់ទងនឹង 
ទឹក ដូចជារោគរាករូសជាញឹកញាប់។

លឹម លី កសិករនៅក្នុងភូមិនេះបានពោលថា “ទឹក
នៅក្នុងព្រែកនេះក្រខ្វក់ណាស់។ ពេលដងមក គេត្រូវតែ 
កូរសាជូក្នុងទឹកជាមុនសិន ទើបយើងអាចប្រើវាបាន”។

បុរសអាយុ ៣៧ឆ្នាំ ម្នាក់នេះ ជាអ្នក ទទួលបន្ទុកចែក 
ចាយទឹកនៅក្នងុភូមិព្រះគន្លងនៃឃំុបុសលាវនេះ។ ការងារ 
មួយផ្នែករបស់គាត់គឺគ្រប់គ្រងកុងតាក់អគ្គសិនី ដែលតភ្ជាប់ 
មូ៉ទ័របូមទឹក ទៅបន្ទះទទួលពន្លពឺ្រះអាទិត្យចំនួនប្រាបីំផ្ទាងំ  
ដែលបន្ទះនីមួយៗមានទំហំ ០,៦ម និងប្រវែង ១,២ម  
ដែលតម្លើងលើទម្រមានកំពស់ប្រមាណ ៦ម ពីដី ។ នៅ 

ពេលណាគេបើកកុងតាក់ ម៉ូទ័ររុញច្រានទឹកឡើងទៅក្នុង 
អាងចំនួនបួនដែលរួមគ្នាមានចំណុះ ៣៥ម៣ ហើយពីលើ
ទម្រនោះ ទឹកហូរចុះតាមប្រព័ន្ធបំពង់មេដែលគេបានរាយ 
នៅក្នុងភូមិរួចហើយនោះ។

សេវាកម្មបច្ចេកវិទ្យាខ្ពស់នេះ គឺជាអន្តរាគមន៍ចុង 
ក្រោយមួយសំដៅជួយកាត់បន្ថយឥទ្ធិពលអវិជ្ជមាននៃការ 
ប្រែប្រួលអាកាសធាតុ មកលើការរស់នៅរបស់អ្នកភូមិ។  
នៅក្នុងឃុំនេះ មានស្ថានីយ៍បូមទឹកដើរដោយថាមពល 
ព្រះអាទិត្យចំនួនបីគ្រឿង។ ប្រព័ន្ធនេះមួយគ្រឿងៗថ្លៃ
២១.៣៥០ដុល្លាអាមេរិក ដែលឧបត្ថម្ភដោយគម្រោងបន្ស៊ាំ 
នឹងការប្រែប្រួលអាកាសធាតុលើផ្នែកធនធានទឹក និង 
កសិកម្មដែលជាគម្រោងដៃគូរវាងរដ្ឋាភិបាលកម្ពជុា កម្មវិធី 
អភវិឌ្ឍនស៍ហប្រជាជាតិ នងិមូលនធិបិរិស្ថានពភិពលោក  
(Global Environment Facility)។

ទោះបី វាជាការឆាប់ពេកក្នុងការវាស់វិសាលភាពនៃ 
ឥទ្ធពិលពីគម្រោងនេះក៏ដោយ អ្នកភូមិបានពោលថា ប្រព័ន្ធ 
បូមទឹកនេះជួយកាត់បន្ថយយ៉ាងច្រើន ទំាងពេលវេលានិង 
ប្រាក់ចំណាយដែលពួកគាត់ធ្លាប់បង់ ដើម្ីបទទួលបានទឹក 
និងព្យាបាលជម្ងឺដែលទាក់ទងនឹងទឹក។

អ៊ិន អ៊ាន កសិករម្នាក់ផ្សេងទៀតអាយុ ៣៥ឆ្នាំ បាន 
ពោលថា “កាលពីមុន ជារៀងរាល់ថ្ងៃផ្ទះរបស់ខ្ញុតំ្រវូចំណាយ
ជាង ៥.០០០ រៀល ដើម្បីទិញប្រេងសម្រាប់ម៉ាស៊ីនបូម 
ទឹកពីព្រែកមកស្តុកទុក។ វាពិបាកដែរក្នុងការរកលុយមក 

ចាយលើប្រេងនោះ។

អ្នកភូមិនិយាយ អំពីផែនការរបស់ពួកគេក្នុងការដាំ 
បន្លែបន្ថែមទៀតនៅជុំវិញផ្ទះនៅរដូវប្រាំង ដែលជាការ 
ទាញយកប្រយោជន៍ពីសេវាកម្មថ្មីនេះ។

ព្រមពេលជាមួយគ្នានេះ ពួកគេក៏បានគិតគូររៀបចំ 
ផែនការសម្រាប់គ្រប់គ្រងប្រព័ន្ធនេះដែរ។

ភូមិនីមួយៗ ក្នងុចំណោមភូមិទំាងបីបានបង្កើតគណៈ 
កម្មការមួយ ដើម្បីរៀបចំបទបញ្ជាអំពីការប្រើប្រាស់ទឹក  
ដែលរួមបញ្ចូលការកំហិតលើបរិមាណទឹក ដែលគ្រួសារ
នីមួយៗអាចប្រើប្រាស់ក្នុងមួយថ្ងៃៗ មិនឲ្យលើសពី ៥ម៣ 
តាមអត្រា ១.០០០រៀល (២៤សេនអាមេរិក) ក្នុងមួយ 
ម៉ែត្រគូប។ កម្រៃនេះទាបជាងពាក់កណ្តាលនៃ ២,៣០០  
រៀល (៥៦សេនអាមេរិក) ដែលក្រុមហ៊ុន យកពីអ្នកប្រើ 
ប្រាស់ដែលរស់នៅក្នុងទីរួមខេត្តដែលស្ថិតនៅជិតនោះ។

លោក អ៊ឹម លី អ្នកគ្រប់គ្រងការចែកចាយទឹក បាន 
ពោលថា ការដាក់កំហិតបែបនេះនឹងជួយធានាឲ្យមាន 
ការចែករម្លែកធនធានដោយ សមធម៌ ក្នុងចំណោមអ្នក 
ភូមិ។ ទាក់ទងនឹងកម្រៃគាត់ពោលថា ប្រាក់ដែលប្រមូល 
បាននេះ នឹងត្រូវចំណាយលើការបង្កើតជាមូលនិធិមួយ  
ដើម្បីជួយថែរក្សាប្រព័ន្ធនេះ។

គាត់ពោលថា “នេះជាការវិនិយោគធំមួយរបស់គម្រោង 
ដូច្នេះយើងត្រូវតែថែរក្សាឲ្យវាអាចប្រើប្រាស់បានយូរ”។

នាង ឆែ សុខែង កំពុងលាងបន្លែដោយប្រើទឹកពីប្រព័ន្ធបូមប្រើថាមពលពន្លឺព្រះអាទិត្យនៅលើផ្ទះរបស់គាត់ ភូមិព្រះគន្លង ឃុំបុសលាវ 
ខេត្តក្រចេះ។

ភ្នំពេញ - តម្រូវការថាមពលអគ្គីសនី នៅប្រទេស
កម្ពជុាកំពុងមានការកើនឡើងយ៉ាងខ្លាងំដោយសារ កំណើន 
សេដ្ឋកិច្ចរបស់ខ្លួនក្នុងពេលប៉នុ្មានឆ្នាំកន្លងមកនេះ។ ក្នុង 
ន័យនេះ ផែនការមេសម្រាប់ការសិក្សាអំពីការធ្វើអគ្គីសន ី
ភាវូបនីយកម្មដោយថាមពលកកើតឡើងវិញ នៅទីជនបទ  
បានកំណត់គោលដៅជាក់លាក់ថា ដល់ឆ្នាំ២០២០ រាជ 
រដ្ឋាភិបាលនឹងខិតខំធ្វើឲ្យភូមិទំាងអស់ ក្នងុប្រទេសកម្ពជុា 
ទទួលបានអគ្គីសនី ពីប្រភពផ្សេងគ្នាជាច្រើនយកមកប្រើ 
ប្រាស់។ ជាមួយគ្នានេះដែរផែនការមេនោះមានគោលដៅ 
ថាត្រមឹឆ្នា២ំ០៣០ នឹងផ្តល់សេវាកម្មអគ្គសីនីប្រកបដោយ 
គុណភាពនិងក្នុងតម្លៃសមស្របមួយ ដល់ ៧០ ភាគរយ 
នៃលំនៅដ្ឋានជនបទ។

ក្នុងបរិបទនេះ ក្រសួងឧស្សាហកម្ម រ៉ែ និងថាមពល  
រួមគ្នាជាមួយកម្មវិធីអភិវឌ្ឍន៍សហប្រជាជាតិ (យូអិនឌីភី)  
បានចាប់ផ្តើមនូវដំណើរការពិគ្រោះ យោបល់មួយសំដៅ
បង្កើតគំរោងមួយឈ្មោះថា “និរន្តរភាពថាមពល” នៅពេល
អនាគត។ នេះគឺជាការផ្តោយកចិត្តទុកដាក់នៃសិក្ខាសាលា 
មួយដែលត្រវូបាន ប្រារព្ធឡើងក្រោមអធិបតីភាពឯកឧត្តម  
ស៊ុយ សែម រដ្ឋមន្ត្រីក្រសួងឧស្សាហកម្ម រ៉ែ និ ថាមពល  
កាលពីថ្ងៃទី ១៣ ធ្នូ កន្លងទៅនេះ។ សិក្ខាសាលានោះក៏ 
មានការចូលរួមផងដែរពីសំណាក់លោក ដូក្លាស ប្រូដឺរិក  
អ្នកសម្របសម្រលួសហប្រជាជាតិប្រចំាកម្ពជុា និងតំណាង 
ដៃគូអភិវឌ្ឍន៍ និងក្រុមអង្គការសង្គមស៊ីវិលជាច្រើននៅ 
ប្រទេសកម្ពុជាផងដែរ។

ការជួបជំុគ្នានេះ បានផ្តល់ឱកាសដល់អ្នកចូលរួមទំាង 
អស់បានស្វែងយល់អំពីផែនទីបង្ហាញផ្លូវស្តីពី អភិក្រម 
និង ដំណើរការឈានទៅអភិវឌ្ឍន៍ផែនការជាតិមួយ
ក្រោមមូលបទ “និរន្តរភាពថាមពលសម្រាប់ទាំងអស់គ្នា” 
(Sustainable Energy for All/SE4ALL)។ SE4ALL  

ឆ្ពោះទៅរកនិរន្តរភាពថាមពល សម្រាប់ប្រជាជនកម្ពុជា

នេះជាកិច្ចផ្តចួផ្តើមសកលមួយដែលលោក អគ្គលេខាធិការ 
អង្គការសហប្រជាជាតិ បាន គីមូន សម្ពោធឡើងនៅឆ្នាំ  
២០១១។ កិច្ចផ្តួចផ្តើមគំនិតនេះជា កាលានុវត្តភាពថ្មី 
សម្រាប់កម្ពុជាធ្វើការពិនិត្យវាយតម្លៃវឌ្ឍនភាពរបស់ខ្លួន 
អំពីស្ថានភាពថាមពលជាតិ ក្នុងបរិបទ និរន្តរភាពបរិស្ថាន  
និងការអភិវឌ្ឍសង្គម-សេដ្ឋកិច្ច។

ឯកឧត្តម ស៊ុយ សែម មានប្រសាសន៍ក្នុងសុន្ទរកថា 
បើកសិក្ខាសាលានោះ ដោយចាត់ទុកថា SE4ALL ជា  
“គំនិតផ្តួចផ្តើមបែបច្នៃប្រឌិតមួយ” ដែលមានលក្ខណៈ
ស្របគ្នាជាមួយគោលនយោបាយរាជរដ្ឋាភិបាលក្នងុ គោល 
ដៅលើកស្ទយួការអភិវឌ្ឍបៃតង និងកាត់បន្ថយភាពក្រកី្រ 
ក្នុងចំណោមអ្នករស់នៅទីជនបទ។

លោក ដូក្លាស់ ប្រូដឺរិក អ្នកសម្របសម្រួលអង្គការ 

សហប្រជាជាតិនៅកម្ពុជា បានធ្វើការកត់សម្គាល់ក្នុង  
សុន្ទរកថារបស់គាត់ថា កម្ពុជាស្ថិតក្នុងចំណោមប្រទេស  
៦៣ ហើយដែលបានចូលរួមក្នុងគំនិតផ្តួចផ្តើម SE4ALL  
នេះ។ គាត់បានចាត់ទុកប្រការនេះថាជា “ការឆ្លើយតប
ល្អបំផុតមួយ” ជាប្រយោជន៍ជួយកម្ពុជាក្នុងការកៀងគរ
ការប្តេជ្ញាចិត្ត និងធនធានបច្ចេកទេសនិងហិរញ្ញវត្ថយុកមក 
ដោះស្រាយភាពប្រឈមក្នងុតម្រវូការថាមពលរបស់ខ្លនួ។

លោក ប្រូដឺរិក មានប្រសាសន៍ថា វាជាពេលវេលា 
ដែលកម្ពុជាត្រូវបោះ ជំហានទៅមុខទៀតក្នុងការអភិវឌ្ឍ 
ឆ្ពោះទៅសម្រេចគោលដៅក្នងុគោលនយោបាយថាមពល 
របស់ខ្លួន។ លោកបាននិយាយបន្ថែមថា៖ “គេមិនអាចធ្វើ
ការអភិវឌ្ឍដោយគ្មានថាមពលឡើយ។ ជាមួយគ្នានេះ  
គេក៏មិនអាចសម្រេចបាន ការអភិវឌ្ឍប្រកបដោយនិរន្តរភាព  
ដោយគ្មាននិរន្តរភាពថាមពលនោះដែរ”។

4	 UNDP Cambodia  

ជីវឧស្ម័នមានប្រភពចេញពីលាមកគោ ជាប្រភពថាមពលថ្មីដែលលោក ទុំ ហេង អាយុ ៦១ ឆ្នាំ ទាញយកមកប្រើប្រាស់ក្នុងការដាំស្ល  
និងបំភ្លឺលំនៅដ្ឋានគ្រួសាររបស់គាត់នៅភូមិទឹកក្រហម ឃុំទឹកក្រហម ស្រុកជាំក្សាន្ត ខេត្តព្រះវិហារ។  

Photo: UNDP

បន្ទះស្រូបពន្លឺព្រះអាទិត្យផលិតជាថាមពលអគ្គិសនីសម្រាប់ 
បូមទឹកស្អាតចែកចាយដល់កសិករចំនួន ១៥០ គ្រួសារ 
នៅឃុំបុសលាវ ខេត្តក្រចេះ។

អគ្គលេខាធិការ អ.ស.ប បាន គីមូន
សារទៅកាន់ទិវាសិទ្ធិមនុស្ស
ថ្ងៃទី ១០ ខែធ្នូ ឆ្នាំ២០១២ 

មនុស្សគ្រប់រូប មានសិទ្ធិបញ្ចេញមតិយោបល់ឲ្យគេ 
ដងឹឮ នងិក្នងុការចាតច់ែងសេចក្តសីម្រេចនានាដែលមាន 
ឥទ្ធពិលមកលើសហគមន៍របស់ពួកគេ។ សិទ្ធនិេះមានចែង 
នៅក្នុងសេចក្តីថ្លៃងការណ៍ជាសកលស្តីពីសិទ្ធិមនុស្ស និង 
ត្រវូបានដាក់បញ្ចលូយ៉ាងពេញលេញទៅក្នងុ ច្បាប់អន្តរជាតិ  
ជាពិសេស មាត្រាទី ២៥ នៃអនុសញ្ញាអន្តរជាតិស្តីពីសិទ្ធ ិ
ស៊ីវិល និងសិទ្ធិនយោបាយ។

នៅក្នុងសតវត្សរ៍កន្លងទៅនេះ យើងបានធ្វើឲ្យមាន 
វឌ្ឍនភាពដែលមិនអាចបដិសេធបាននៅលើមាគ៌ានៃការ 
យកចិត្តទុកដាក់ ការពារសិទ្ធិមនុស្ស។

បុ៉ន្តែ ក្រមុមនុស្ស និងបុគ្គលជាច្រើនបំផុតកំពុងប្រឈម
នឹងឧបសគ្គជាច្រើន។ ស្រ្តីមានសិទ្ធិបោះឆ្នោតនៅស្ទើរតែ 
គ្រប់ទីកន្លែងទាំងអស់ ប៉ុន្តែ នៅតែមានតំណាងតិចតួច 
ប៉ុណ្ណោះនៅក្នុងសភា និងដំណើរការសន្តិភាពនៅក្នុង 
តំណែងជាន់ខ្ពស់នៃរដ្ឋាភិបាល និងក្រុមប្រឹក្សាភិបាល 
សាជីវកម្ម និងនៅក្នុងតំណែងធ្វើសេចក្តីសម្រេចផ្សេង 
ទៀត។ ពលរដ្ឋជាជនជាតិដើមភាគតិចច្រើនតែប្រឈម  
ការរើសអើង ដែលរារាំងពួកគេមិនឲ្យទទួលបានឱកាស 
ក្នងុការប្រើប្រាស់បានពេញលេញនូវសិទ្ធរិបស់ពួកគេដែល 
មានការធានា ឬមិនមានការគិតបញ្ចូលអំពីស្ថានភាព 
របស់ពួកគេ។ ក្រុមសាសនា និងជនជាតិភាគតិច ក៏ដូចជា  

អំពើពុករលួយជាឧក្រិដ្ឋកម្មប្រឆាំងការអភិវឌ្ឍ ពោល
វាជាស្រមោលអន្ទោលតាមប្រាណ។ ទិវាអន្តរជាតិប្រឆាំង 
អំពើពុករលួយ ជាឱកាសមួយដើម្បីបង្ហាញពីការខាតបង់ 
ដោយសារអំពើពុករលួយ និងបញ្ជាក់ឡើងវិញនូវការប្តេជ្ញា 
ធ្វើសកម្មភាពប្រឆាំងអំពើពុករលួយ។

ផលប៉ះពាល់នៃអំពើពុករលួយមិនគ្រាន់តែជាការបង្វែរ 
ធនធានប៉ុណ្ណោះទេ ប៉ុន្តែមានទំហំធំធេង ដូចដែលផលវា 
បង្កឡើងដូច្នោះដែរ។ អំពើពុករលួយបង្កឲ្យសង្គមបាក់ 
បែក និងរួមចំណែកធ្វើឲ្យបាត់បង់ទំនុកចិត្ត និងការជឿ 
ជាក់លើអភិបាលកិច្ចផងដែរ។ ផលវិបាកធ្ងន់ធ្ងរបំផុតនៃ 
អំពើពុករលួយគឺមានមកលើអ្នកក្រ និងក្រុមដែលងាយ 
រងគ្រោះ។ ឧទាហរណ៍៖ អំពើសី៊សំណូកអាចបង្កលក្ខណៈ 
ងាយស្រួលក្នុងការទទួលបានសេវាសំខាន់ៗ សម្រាប់តែ 
អ្នកដែលមានលទ្ធភាពបង់ថ្លៃប៉ុណ្ណោះ។

ក្នងុពេលដែលអ្នកក្រពឹងផ្អែកច្រើនលើសេវាកម្មសាធា- 
រណៈ ពួកគេរងទុក្ខក្នុងកម្រិតវិសមាមាត្រ ដោយសារអ្វី 
ដែលក្នុងក្របខ័ណ្ឌហិរញ្ញវត្ថុ អាចជាអំពើពុករលួយតូច 
តាច។ ការស្រាវជ្រាវបង្ហាញថា ស្រ្តីក្រីក្រច្រើនតែរងគ្រោះ 
ជាងគេពីអំពើពុករលួយ។

ជនពិការ ឬអ្នកដែលមានទំនោរខាងផ្លូវភេទ ឬទស្សនៈ 
នយោបាយខុសប្លែកពីគេច្រើនតែរងការរារំាងពីការចូលរួម 
នៅក្នុងស្ថាប័ន និងដំណើរការសំខាន់ៗ។ ស្ថាប័ន និង 
សេចក្តថី្លែងការណ៍ជាសាធារណៈ ត្រវូតែតំណាងឲ្យសង្គម 
នានាដែលមានលក្ខណៈចម្រុះ។

ជាងនេះទៅទៀត នៅក្នុងតំបន់ខ្លះៗនៃពិភពលោក  
យើងបានឃើញការគំរាមកំហែងគួរឲ្យព្រួយបារម្ភចំពោះ 
ការរីកចម្រើនដែលគេរកបានមកយ៉ាងលំបាក នៅក្នុង 
ការងារអភិបាលកិច្ចតាមបែបប្រជាធិបតេយ្យ។ នៅក្នុង 
ប្រទេសខ្លះ ក្រុមសង្គមស៊ីវិលប្រឈមនឹងសម្ពាធ និង 
ការកំហិតកាន់តែច្រើនឡើង។ ច្បាប់នានាត្រូវបានដាក់ 
ចេញឲ្យអនុវត្ត ដោយតម្រង់ជាពិសេសទៅលើអង្គការ 
សង្គមស៊ីវិល និងបង្កលក្ខណៈធ្វើយ៉ាងណាឲ្យពួកគេកាន ់
តែមានការលំបាក ក្នុងការធ្វើ 
ប្រតិបត្តិការ។ សកម្មជន
ប្រជាធិបតេយ្យត្រូវបាន រង 
នឹងវិធានការប្រឈមមុខថ្មីៗ 
កាន់តែច្រើនឡើងៗ។ យើង 
ទាំងអស់គ្នា គួរតែខ្វល់ខ្វាយ
ចំពោះ ដំណើររអិលថយ
ក្រោយទាំងនេះ។

សមូ្បនីៅក្នងុសង្គម ដែលមានកណំតត់្រាល្អផ្នែកសទិ្ធ ិ
មនុស្សមកហើយក្តី ក៏នៅមានចំណុចនានាដែលត្រូវការ 

កែលម្អបន្ថែមទៀតដែរ។ គ្មានប្រទេសណាមួយទទួល 
ជោគជ័យក្នុងការធានាថាប្រជាពលរដ្ឋទាំងអស់របស់ខ្លួន 
អាចចូលរួម ពេញលេញនៅក្នុងកិច្ចការសាធារណៈឡើយ  
ដែលរួមទំាងសិទ្ធកិ្នងុ ការឈរឈ្មោះឲ្យគេបោះឆ្នោតជ្រើស 
រើសសម្រាប់តំណែងក្នុងរដ្ឋាភិបាល និងក្នុងការទទួល 
បានសេវាសាធារណៈស្មើៗគ្នា។ ការអនុម័តសិទ្ធិថ្មីៗ ឬ  
ការដកចេញច្បាប់ដែលមិនផ្តល់យុត្តិធម៌ មិនសុទ្ធតែគ្រប ់
គ្រាន់នោះឡើយ។ ជាញឹកញាប់បំផុតនៅក្នុងការអនុវត្ត 
តែងតែនៅមានការរើសអើង ការបង្កើតឧបសគ្គ និងផ្នត ់
គំនិតដែលអាចពិបាកនឹងជំនះ។

ក្រុមអង្គការសង្គមស៊ីវិលរស់រវើក ស្ថិតក្នុងចំណោម 
យន្តការគន្លឹះមានអត្ថប្រយោជន៍ដល់សុខុមាលភាព និង 
ដំណើរការរបស់ប្រជាជាតិនានា ហើយអង្គការសហប្រជា- 
ជាតិតែងមិនយល់ស្របជាមួយវិធានការទាំងឡាយណា 
ដែលគេប្រកាន់យកដើម្ីបគាបសង្កត់ទៅលើក្រមុទំាងនេះ។  
ដោយសារហេតុនេះហើយ នៅក្នុងទិវាសិទ្ធិមនុស្សនេះ  
អង្គការសហប្រជាជាតិ សូមធ្វើការរំលេច អំពីសិទ្ធិក្នុងការ 

ចូលរួម និងសិទ្ធដិែលពាក់ព័ន្ធ
ទំាងឡាយដែលបង្កលក្ខណៈ 
ងាយស្រលួដល់សេរីភាពក្នងុ 
សំដែង និងបញ្ចេញមតិ និង 
ការជួបប្រជុំដោយសន្តិវិធី  
និងការបង្កើតសមាគម។

ច្បាប់អន្តរជាតិបានចែងច្បាស់ហើយថា៖ ទោះបីអ្នក 
ជានរណា ឬអ្នករស់នៅទីណាក៏ដោយសម្លេងរបស់អ្នកត្រវូ 
តែបានទទួលការពិចារណា។ សូមយើងរួមគ្នាការពារសិទ្ធិ 
របស់អ្នកក្នុងការសម្តែងមតិឲ្យសង្គមទាំងមូលដឹងឮ។

ជនក្រីក្រក៏ខាតបង់ច្រើនផងដែរ ដោយសារតែការ 
រេចរឹលធនធានធម្មជាតិ ដែលកើតចេញពីអំពើពុករលួយ  
ដែលអាចឲ្យមានការគេចវេសពីច្បាប់ និងបទប្បញ្ញត្តនិានា។  
ឧទាហរណ៍៖ ការកាប់ឈើល្មើសច្បាប់ដែលមន្រ្តីធ្វើមិន 
ឃើញ អាចគំរាមកំហែងប្រព័ន្ធអេកូឡូស៊ី ដែលជាបង្អែក 
សម្រាប់ការចិញ្ចឹមជីវិតរបស់ពលរដ្ឋក្រីក្រ និងនាំឲ្យបាត ់
បង់ផលចំណូលសម្រាប់រដ្ឋាភិបាលផងដែរ។ តាមរយៈ 
ការងាររបស់ខ្លួនដែលគាំទ្រដល់កម្មវិធី កាត់បន្ថយការ 
បំភាយឧស្មន័ពីការបាត់បង់ព្រៃឈើ និងការរេចរឹលព្រៃឈើ  
ដែលស្គាល់ផងដែរថាជា REDD + យូអិនឌីភីកំពុងជួយ 
កាត់បន្ថយហានិភ័យ នៃអំពើ 
ពុករលួយ នៅក្នងុការគ្រប់គ្រង 
ព្រៃឈើ។

ការទប់ស្កាត់ និងប្រយុទ្ធ 
ប្រឆាំង អំពើពុករលួយទាម
ទារឲ្យមានតម្លាភាព និង 
គណនេយ្យភាព នៅគ្រប់ 
លំដាប់ថ្នាក់។ យូអិនឌីភី  
មានបទពិសោធន៍រយៈពេលប្រមាណពីរទសវត្សរ៍មកនេះ  
ក្នងុការគំាទ្រប្រទេសនានា ប្រយុទ្ធប្រឆាងអំពើពុករលួយ។ 

វិធីសាស្រ្តចម្រុះដែលរួមបញ្ចូល ការអភិវឌ្ឍសមត្ថភាព 
កំណែទម្រង់អភិបាលកិច្ច វិធានការផ្តោតលើការប្រឆាំង 
អំពើពុករលួយ តម្លាភាពជាងមុន និងការចូលរួមកាន់តែ 
ច្រើនរបស់ពលរដ្ឋ បានបង្ហាញថាផ្តល់ផលយ៉ាងល្អ។

គេត្រវូដាក់បញ្ចលូវិធានការប្រឆាងអំពើពុករលួយទៅ 
ក្នុងដំណើរការកសាងផែនការអភិវឌ្ឍន៍។ ការងាររបស់ 
យូអិនឌីភី ខាងអភិបាលកិច្ចនៅជុំវិញពិភពលោកមាន
គោលដៅពង្រឹងស្ថាប័នជាតិ និងដំណើរការនានាដែល 
ចាបំាចស់ម្រាបប់ង្កើតទនំកុចតិ្ត កែលម្អកម្រតិនៃការឆ្លើយ 
តប និងគណនេយ្យភាព និងកៀងគរធនធានសម្រាប់ 
អភិវឌ្ឍន៍។

ការយកមកវិញនូវអ្វីដែលបានបាត់បង់ដោយសារតែ 
អំពើពុករលួយគឺជាការទទួលខុសត្រវូរបស់មនុស្សគ្រប់រូប  
ពោលគ ឺរដ្ឋាភបិាល នងិអង្គការសង្គមស៊វីិល វសិយ័ឯកជន  
និងប្រព័ន្ធផ្សព្វផ្សាយព័ត៌មាន សាធារណជនទូទៅ និង 

យុវជនដែលដើរតួសំខាន់ជា 
ស្នូល នៅក្នុងការពិនិត្យមើល 
ការអនុវត្តរបៀបវារៈនេះ ដើម្ីប 
កសាងអនាគត របស់ពួកគេ
នៅលើមូលដ្ឋានគ្រឹះ ដ៏រឹងមាំ  
និងស្មោះត្រង់។

ខ្ញុំសូម លើកទឹកចិត្តឲ្យ 
អ្នកទំាងអស់គ្នា ធ្វើសកម្មភាព 

ប្រឆាំងអំពើពុករលួយ ដើម្ីបយើងអាចឈានជាមួយគ្នា
ទៅរកពិភពលោកប្រសើរជាងមុន។

“អំពើពុករលួយ”  ជាឧក្រិដ្ឋកម្មប្រឆាំងការអភិវឌ្ឍ
ហេឡែន ក្លាក ប្រធានកម្មវិធីអភិវឌ្ឍន៍សហប្រជាជាតិ
សារទៅកាន់ទិវាអន្តរជាតិប្រឆាំងអំពើពុករលួយ
ថ្ងៃទី ៩ ខែធ្នូ ឆ្នាំ ២០១២ 

“ ទោះបីអ្នកជានរណា ឬអ្នករស់នៅទីណាក៏ដោយ
សម្លេងរបស់អ្នកត្រូវតែបានទទួលការពិចារណា ។  
សូមយើងរួមគ្នាការពារសិទ្ធិរបស់អ្នកក្នុងការសម្តែង 
មតិឲ្យសង្គមដឹងឮ ”

“ ការយកមកវិញ នូវអ្វីដែលបានបាត់បង់ដោយសារ
តែអំពើពុករលួយ គឺជាការទទួលខុសត្រូវរបស់ 
មនុស្សគ្របរ់បូ ពោលគ ឺរដ្ឋាភបិាល នងិអង្គការសង្គម
ស៊ីវិល វិស័យឯកជន និងប្រព័ន្ធផ្សព្វផ្សាយព័ត៌មាន  
សាធារណជនទូទៅ និងយុវជន...”

មានការទទួលស្គាល់ជាសកលកាន់តែច្រើនឡើងៗ 
ថា អំពើហិង្សាលើស្រ្ត ីគឺជាបញ្ហាព្រោះវាជាការគំរាមកំហែង 
ចំពោះលទ្ធិប្រជាធិបតេយ្យ ជាឧបសគ្គចំពោះសន្តិភាព 
យរូអង្វែង ជាបន្ទកុមកលើសេដ្ឋកចិ្ចជាត ិនងិជាការរលំោភ 
បំពានសិទ្ធិមនុស្ស។

អពំើហងិ្សាលើស្រ្ត ីមនិត្រមឹតែបង្កឲ្យមានការឈចឺាប ់ 
និងធ្វើឲ្យបាត់បង់កិត្តិយសប៉ុណ្ណោះទេ តែជារឿយៗតែង 
តែបង្កផលវិបាកធ្ងន់ធ្ងររយៈពេលវែងចំពោះបុគ្គលផ្ទាល់។  
ការគំរាមកំហែងចាប់រំលោភសេពសន្ថវៈ និងអំពើហិង្សា  
ក៏រួមចំណែកនំាឲ្យមានការជួញដូរមនុស្ស ការរួមភេទដែល 
គ្មានសុវត្ថិភាព ការឆ្លងរាលដាលនៃមេរោគអេដស៍ និង 
ផលវិបាកផ្នែកសុខភាពដទៃទៀត។

នៅពេលដែលមានមនុស្សកាន់តែច្រើនមិនគំាទ្រអំពើ 
ហិង្សាលើស្រ្តី ក៏គេនៅតែមិនអាចទប់ស្កាត់អំពើហិង្សាលើ 
ស្រ្តី ទោះជាអ្នកប្រព្រឹត្តល្មើសកាន់តែច្រើននាក់ត្រូវទទួល 
រងការដាក់ទោសទណ្ឌក៏ដោយ។ ទន្ទឹមនឹងនេះ ចលនា 
ដើម្បីបញ្ចប់អំពើហិង្សាលើស្រ្តី ត្រូវតែមានភាពស៊ីជម្រៅ  
និងមានសន្ទុះខ្លាំងក្លាថែមទៀត។

ថ្ងៃទី ២៥ វិច្ឆកិា កន្លងទៅនេះ គឺជាទិវាអន្តរជាតិលុប 
បំបាត់អំពើហិង្សាលើស្រ្តី និងជាថ្ងៃមួយដែលយើងជួបជុំ 
គ្នា និងបង្ហាញថាបញ្ហាដែលកំពុងសាយភាយនេះ គឺជា 
ទង្វើដែលមិនអាចទទួលយកបានដាច់ខាត។

ថ្ងៃនោះ ក៏ជាពេលចាប់ផ្តើមនៃទិវាសកម្មភាព ១៦ថ្ងៃ  
ប្រឆាងនឹងអំពើហិង្សាយេនឌ័រ ដែលជាយុទ្ធនាការជាសកល  
ដោយមានការរៀបចំនៅតាមមូលដ្ឋាននានាផងដែរ។ នៅ 
ក្នុងប្រទេសកម្ពុជា ស្ថាប័នជាដៃគូរាប់រយដែលរួមមាន 
អង្គការមិនមែនរដ្ឋាភិបាល ក្រសួងពាក់ព័ន្ធ ទីភ្នាក់ងារ 
អង្គការសហប្រជាជាតិ អង្គការសង្គមស៊ីវិល និងបុគ្គល 
ជាច្រើនរួប រួមគ្នាជាធ្លុងមួយដើម្បីបង្កើនការយល់ដឹងជា 
សាធារណៈ។ រយៈពេល ១៦ថ្ងៃនេះ ក៏ស្របពេលនឹងទិវា 
សំខាន់ផ្សេងទៀត ដូចជា ទិវាពិភពលោកប្រយុទ្ធនឹងជំង ឺ
អេដស៍ ១ ធ្នូ  ទិវាអ្នកស្ម័គ្រចិត្ត ៥ ធ្នូ និងទិវាសិទ្ធិមនុស្ស  
១០ ធ្នូ ផងដែរ។

ប្រទេសកម្ពុជា បានអនុវត្តរួចហើយ នូវជំហ៊ានដំបូង 
ដើម្ីបឈានទៅបញ្ចប់អំពើហិង្សាយេនឌ័រ គឺការបំបែកភាព 
ស្ងប់ស្ងៀម។ អ្នកតាក់តែងគោលនយោបាយបានចូលរួម 
យ៉ាងសកម្ម និងបង្ហាញឆន្ទៈយ៉ាងច្បាស់លាស់ តាមរយៈ  
ការអនុម័តច្បាប់ដោយបានចាត់ទុកអំពើហិង្សាក្នងុគ្រសួារ  
និងការជះទឹកអាសី៊តជាទង្វើខុសច្បាប់។ បន្ទាប់ពីការផ្តល់ 
សច្ចាប័នរបស់ប្រទេសកម្ពុជាលើអនុសញ្ញា ស្តីពីការលុប 
បំបាត់រាល់ទម្រង់នៃការរើសអើងលើស្រ្តនីៅក្នងុឆ្នា ំ១៩៩២  
រដ្ឋាភិបាលបានដាក់បញ្ចលូ ស្តង់ដាជាច្រើនរបស់អនុសញ្ញា 
នេះទៅក្នុងច្បាប់គោលនយោបាយ និងការអនុវត្តនានា 
របស់ខ្លួន។

ក្រសួងកិច្ចការនារី ក្នងុភាពជាដៃគូជាមួយនឹងក្រសួង 
ផ្សេងទៀត និងដៃគូអភិវឌ្ឍន៍នានា ដូចជា UN Women  
និង GIZ ជាដើម កំពុងស្ថតិនៅក្នងុដំណើរការរៀបចំបង្កើត 
ផែនការសកម្មភាពជាតិ ដើម្បីបញ្ឈប់អំពើហិង្សាលើស្រ្តី  
ដែលជាផែនការជាតិថ្មមួីយ។ ដំណើរការពិគ្រោះយោបល់ 
នៅទូទំាងប្រទេស កំពុងធ្វើឡើងនាពេលបច្ចបុ្បន្ននេះ ហើយ 
ផែនការសកម្មភាពនេះនឹងត្រូវបញ្ចប់នៅក្នុងឆ្នាំ ២០១៣  
ខាងមុខ។

ទំាងនេះ គឺសុទ្ធតែជាជំហ៊ានសំខាន់ៗនៅក្នងុការពង្រងឹ 
គោលនយោបាយ និងការអនុវត្តនៅថ្នាក់ជាតិ និងថ្នាក់ 

ក្រោមជាតិ ព្រមទាំងការធានាធ្វើឲ្យជំហ៊ានទាំងនេះអាច 
ឆ្លើយតបទៅនឹងតម្រូវការ និងក្តីបារម្ភនានា ជាពិសេស 
កង្វល់ និងក្តីបារម្ភរបស់ក្រុមគោលដៅដែលប្រឈម។

ការយល់ដឹងអំពីមូលហេតុដែលជាឫសគល់របស់អំពើ 
ហិង្សាមានការកើនឡើងហើយ ស្រ្តី បុរស និងយុវជន  
កំពុងបន្តគៀងគរប្រមូលផ្តុំគ្នាឲ្យបានច្រើន ដើម្បីជជែក 
ពីបញ្ហានេះ។ អង្គការ និងសមាជិករបស់អង្គការជាច្រើន  
បានធ្វើការងារដោយមិនខ្លាចនឿយហត់ ដើម្បីគាំទ្រដល ់
ជនរងគ្រោះនៅតាមបណ្តាប្រទេសនានា។

នៅមានកិច្ចការជាច្រើនទៀត ដែលយើងត្រូវធ្វើ។  
យើងទាំងអស់គ្នាត្រូវបន្តធ្វើការងារឲ្យកាន់តែប្រសើរជាង 
នេះដើម្បីការពារស្រ្តី និងក្មេងស្រី ព្រមទាំងបង្ការមិនឲ្យ 
មានការរំលោភបំពានលើសិទ្ធិមនុស្សទៀត។

នៅទូទំាងសកលលោកយើងសង្ឹឃមថា នឹងឃើញនូវ 
ច្បាប់ និងផែនការសកម្មភាពថ្មីៗ ដែលមានភាពល្អប្រសើរ 
ឡើងដែលផ្តល់ជាជម្រកសុវត្ថិភាព សេវាទូរស័ព្ទទាន់ 
ហេតុការណ៍ឥតគិតថ្លៃ និងសេវាសុខភាព ព្រមទំាងជំនួយ 
ផ្នែកច្បាប់ឥតគិតថ្លៃដល់ជនរងគ្រោះ។ យើងពឹងអាស្រយ័ 
លើកម្មវិធីអប់រំនានាដែលបង្រៀនសិទ្ធិមនុស្ស សមភាព  
និងការគោរពគ្នាទៅវិញទៅមក ព្រមទំាងការជំរុញលើកទឹក 
ចិត្តឲ្យយុវជន ដឹកនាំសកម្មភាពបញ្ចប់អំពើហិង្សាលើស្រ្តី  
និងក្មេងស្រី។ យើងត្រូវការឲ្យមានស្រ្តីកាន់តែច្រើនជាង 
នេះចូលរួមក្នងុការងារនយោបាយ ការពង្រងឹការអនុវត្តច្បាប់  
និងកងកម្លាំងរក្សាសន្តិភាព។ យើងត្រូវបង្កលក្ខណៈឲ្យ 
ស្រ្តទីទួលបានឱកាសការងារសមរម្យ និងចូលរួមអភិវឌ្ឍន៍ 
សេដ្ឋកិច្ចដោយស្មើភាព។ សកម្មភាពទាំងនេះ ទាមទារ 
នូវការតាំងចិត្តខ្ពស់ និងប្រកបដោយសេចក្តីក្លាហាន។

នៅតាមប្រទេសមួយចំនួន មានស្រ្តីរហូតដល់ ៧នាក់ 
ក្នងុចំណោម ១០នាក់ ដែលនឹងទទួលរងការវាយដំ រំលោភ 
សេពសន្ថវៈ រំលោភបំពាន ឬកាត់ច្របឹប្រដាប់ភេទ ក្នងុមួយ 
ឆាកជីវិតរបស់ខ្លនួ។ វិបត្តកិ្នងុទំហំបែបនេះ សមនឹងទទួល 
បានការយកចិត្តទុកដាក់ខ្ពស់បំផុតពីសំណាក់ មេដឹកនា ំ
ពិភពលោកទាំងឡាយ។ នៅខែមីនា ឆ្នាំក្រោយនេះ អ្នក 
ដកឹនាមំកពរីដ្ឋាភបិាល នងិសង្គមស៊វីលិនានានងឹជបួជុគំ្នា 
នៅឯកិច្ចប្រជុំគណៈកម្មការ សហប្រជាជាតិទទួលបន្ទុក 
ស្ថានភាពស្រ្ត ីដើម្ីបឯកភាពគ្នាលើសកម្មភាពនានា សំដៅ 

ទប់ស្កាត់ និងឆ្លើយតបប្រកបដោយប្រសិទ្ធិភាពចំពោះ 
អំពើហិង្សាលើស្រ្ត។ី យើងមានការរំពឹងទុកយ៉ាងខ្ពស់ ចំពោះ 
កិច្ចប្រជុំនេះ។

ទិវាសកម្មភាព ១៦ថ្ងៃ គឺជាឱកាសដ៏សំខាន់មួយ  
ដើម្ីបបង្ហាញពីការគំាទ្ររបស់មនុស្សគ្រប់រូប ដើម្ីបនិយាយ 
ដោយចំហ និងដើម្ីបក្រោកឈរប្រឆាងនឹងអំពើហិង្សាពាក់ 
ព័ន្ធនឹងយេនឌ័រ។

ដោយសារតែបញ្ហានេះ មិនមែនតែជាបញ្ហារបស់ស្រ្ត ី
តែឯងនេះ គឺជាការទទួលខុសត្រូវរបស់យើងទាំងអស់ 
គ្នា។ អំពើហិង្សាបែបនេះបង្កឲ្យមានកំហឹង និងភាពរន្ធត់  
ដូចនេះត្រូវតែបញ្ឈប់ជាបន្ទាន់។

យើងមិនអាចទទួលយកអំពើហិង្សាបែបនេះទេ យើង 
ត្រូវតែបញ្ចប់នៅពេលនេះ ហើយមិនត្រូវយកហេតុផល 
ណាមួយធ្វើជាលេសទេ។ យើងត្រូវនាំគ្នាបង្ហាញពីឆន្ទៈ  
ការបេ្តជ្ញាចិត្ត ហើយត្រូវនាំគ្នាបន្តគៀងគរធនធានឲ្យបាន 
ច្រើនដើម្បីបញ្ចប់អំពើហិង្សាលើស្រ្តី។

នៅពេលមានសំណួរថា តើយើងអាចបញ្ចប់អំពើហិង្សា 
លើស្រ្តបីានដែរ ឬទេខណៈពេលដែលមានការសាយភាយ  
និងបទល្មើសនៅតែបន្តកើតមាននោះ? យើងត្រវូតែឆ្លើយ 
ថា «ពិតជាអាចធ្វើបាន» ព្រោះយើងគ្រប់គ្នាកំពុងតែរួបរួម
គ្នាដើម្បីបញ្ចប់អំពើហិង្សាលើស្រ្តី។

UN sponsors of 16 Days of Activism Against 
Gender Violence

ពួតដៃគ្នាធ្វើសកម្មភាព ដើម្បីបញ្ចប់អំពើហិង្សាលើស្រ្តី

អាគារលេខ ៥៣ វិថី ប៉ាស្ទ័រ
សង្គាត់ បឹងកេងកង
ប្រអប់សំបុត្រលេខ ៨៧៧
ក្រុងភ្នំពេញ
ព្រះរាជាណាចក្រកម្ពុជា

ទូរស័ព្ទ ៖ +855 (0) 23 216 167
ទូរសារ ៖ +855 (0) 23 216 257
អុីម៉ែល ៖ registry.kh@undp.org
វេបសាយ ៖ www.un.org.kh/undp/
Facebook ៖ www.facebook.com/
	     UNDPCambodia

សកម្មជនកម្ពុជាកំពុងចូលរួមក្នុងយុទ្ធនាការ “សកម្មភាព ១៦ ថ្ងៃដើម្បីប្រឆាំងអំពើហិង្សាផ្នែកយេនឌ័រ“ នៅខេត្តស្ទឹងត្រែង ប៉ែកឦសាន
ប្រទេសកម្ពុជា។

